
Ouma het die pragtigste 
blomme in die blombak 

voor haar venster.  
Robyn wil baie graag  

die blomme pluk!



Moet asseblief nie die 
blomme pluk nie, Robyn! 

Ouma geniet dit so om die 
blomme te sien wanneer 
sy haar gordyne ooptrek.



Vlinders dartel om  
die blomblare.  

Dis wonderlik as hulle 
kom kuier.



Die bye maak die 
heerlikste heuning van 

die blomme.



Die blomme 
maak almal wat 

by Ouma se 
huis verbystap, 

gelukkig.



Die buurman ruik 
graag aan die 

blomme wanneer 
hy kom tee drink.



Soms suig die 
suikerbekkies die 
soet nektar uit die 

blomme.



Kyk, ’n klein 
kewertjie blink in 
die son! En daar’s 

’n vet ruspe!



“Moet asseblief nie  
Ouma se blomme  
pluk nie, Robyn! 

Dit sal baie gou verlep.”



“Ek sal nie die blomme pluk 
nie, Ouma,” sê Robyn, al wil 

sy baie graag.

Sy voel ’n bietjie hartseer!



Ouma wil nie hê Robyn moet 
hartseer wees nie.

“Nou goed, Robyn,” sê Ouma. 
“Kies die blom waarvan jy die 
meeste hou en pluk dit vir jou.”



“En ek het ’n idee …  
Kom ek en jy plant  

nog blomme!”

